
tíðindi

Vilmund Jacobsen

Leygardagin klokkan 10 letur 
Djórahandilin upp í nýggju 
hølunum, har umstøðurnar 
eru nógv betri enn í gomlu 
hølunum. 

Vanligar dagar verður 
opið frá klokkan 10-17.30, og 
vanligar leygardgar verður 
opið frá klokkan 10-14.

– Nú leygardagin, tá latið 
verður upp á Óðinshædd 
klokk an 10, fara vit at hava 
opið til klokkan 16.

Tað sigur Sune Berglind, 
sum eigur og rekur Djóra-
hand ilin í dag. 

Formella yvirtøkan frá 
pápanum, Flemmingi Berg-
lind, sum annars keypti 
hand ilin í 1994, fór fram um 
árs skiftið. 

Forvitnisligur handil
– Heilt síðan eg var stórur 
smá drongur, havi eg havt 
áhuga fyri djórahandlinum, 
sum tá í tíðini kallaðist 
Akvariu búðin. Eg havi so-
leiðis altíð verið partur av 
hes um og havi hjálpt til í 

handlinum, eftir at pápi mín 
keypti hann.

Sune heldur, at hetta altíð 
hevur verið ein hugtakandi, 
spennandi og forvitnisligur 
handil. Navnið Djórahandilin 
er eini 6-7 ára gamalt. 

– Fólk, sum ringdu, spurdu 
ofta, um tað var Djóra hand-
ilin, og haðani er navnið 
kom ið, sigur hann.

Sune Berglind sigur, at 
nógv hevur verið at gera, 

nú handilin flytir, og arbeitt 
hevur verið bæði dagar og 
nætur.

– Djórini eru nú komin upp 
á pláss, og tá leygardagurin 
kemur, og vit lata upp, er alt 
komið upp á pláss.

Hann sigur, at umframt 
tað at umstøðurnar í síni 
heild verða nógv betri, verður 
eisini ein lítil ”garður” settur 
upp, har børn kunnu síggja 
og nerta við kaninur.

Hann leggur aftrat, at 
tey smæstu børnini saktans 
kunnu fara inn í garðin mill-
um kaninurnar.

Fjølbroytt úrval
Djórahandilin hevur eitt 
stórt og fjølbroytt úrval av 
djór um, fiskum og fuglum, 
og haraftrat hevur handilin 
ein hóp av ymiskari útgerð 
til hesi.

– Vit hava eisini útgerð 
til eitt nú kettur, hundar og 
ymisk gnagdjór - ja, alt frá 
fóðuri til reimar, kurvar og 
búr. 

Sune Berglind sigur, at 
hann eisini hevur ymisk 

skrið  djór, slangur og eitur-
kopp ar.

– Beint í løtuni havi eg 
eini 3-4 sløg av slangum, 
har av tann størsta er meiri 
enn hálvan annan metur 
lang. Slangurnar eru tó ikki 
vanda miklar fyri menniskju, 
kanska fyri mýs, sigur hann 
bros andi.

Handilseigarin sigur, at 
úrvalið av fiskum eisini er 
hampiliga stórt.

– Vit hava fleiri sløg av 
hamstrarum, marsvínum, 
kan inum, og vit hava eisini 
chin chilla, ið líkist íkorni og 
er til støddar sum eitt stórt 
mar svín ella ein lítil kanin.

Sune Berglind vísir á, at 
Djórahandilin hevur eini 
20 búr við ymiskum skrið-
djórum, fýrbeinum og skjald-
bøkum, og eini 10-15 búr við 
ymiskum gjagdjórum.

– Vit hava eisini kanariu-
fuglar, undurlátar og fink-
ur, sigur eigarin av Djóra-
handl inum, sum letur upp í 
nýggjum hølum leygardagin 
og fer at bjóða vitjandi okk-
urt gott.

Hann er ein av teimum, sum 
selir fleiri milliónir eintøk 
av sínum útgávum, spælir 
á útseldum konsertstøðum 
og festivalum kring allan 
heimin, vinnur heiðurslønir 
fyri sín tónleik og stórtrívist 
á hitlistunum.

Hann er 29 ára gamal, 
hev ur eina langa røð av hitt-
unum í skjáttuni, er aktuellur 
við nýggjum tónleiki, og í 

august kemur hann til Før-
oya at spæla kanska størstu 
popp konsert her á landi 
nakran tíð.

Hann eitur Mika og er 
heimskend poppstjørna. 

Hittini hjá honum eru 
nógv í tali – millum annað 
sang ir sum Grace Kelly, Love 
Today, We Are Golden, Lolli-
pop, Happy Ending, Relax 
Take It Easy og fleiri.

Mika hevur vunnið eina 
Brit Award umframt aðrar 
heið urslønir. Hann hevur 
eis ini verið tilnevndur til 
Grammy heiðursløn fyri sín 
tón leik. 

Gjøgnumbrotið
Mika verður roknaður sum 
breti, men hann varð føddur í 
Libanon og hevur libanesiska 
mammu og amerikanskan 
pápa. Tey fluttu fyrst til 
París at búgva, og tá ið Mika 
var sjey ára gamal fluttu 
tey til London. Har upplivdi 
Mika at verða happaður illa 
í skúlanum. Eitt var, at hann 
kom úr Frakland, men annað 
var, at hann var lesiveikur. 
Endin var, at mamma hans-
ara undirvísti honum heima, 

til hann var 12 ára gamal.
Hann fór aftur í skúla, 

og seinni gekk hann eisini á 
Royal College of Music, men 
har gavst hann, tí hann fór 
at gera innspælingar til sína 
fyrstu útgávu.

Fyrsta stakfløgan hjá 
Mika kom út í 2006 og kall-
aðist Relax, Take It Easy. 
Sangurin varð í fyrstu syftu 
serliga spældir á BBC Radio 
1. Hetta var byrjanin til 
veru liga gjøgnumbrotið hjá 
Mika. 

Í januar árið eftir kom 
stak fløgan Grace Kelly út, og 
sangurin gjørdist nummar 1 
á bretska hitlistanum. 

Sìðani komu fløgurnar 
Life In Cartoon Motion og 
The Boy Who Knew Too 

Much, og nú var tað, at Mika 
fekk eitt hitt fyri og annað 
eftir. Í fjørheyst gav Mika 
sína triðju fløgu út – The 
Origin Of Love – og eisini 
hon hevur selt væl. 

Ferðast kring heimin
Mika brúkti meginpartin av 
2010 og 2011 á eini heims um-
fatandi konsertferð, har hann 
spældi eitt ótal av konsertum 
fyri fullum húsum í Europa, 
Fjareystri og Norðuramerika. 
Hann hevði eisini framførslu 
á Olympisku Leikunum í 
London í fjørsummar. 

Mika er meira enn bert 
ein brestskur popptónleikari. 
Hann hevur fingið gull og 
platin heiðursløni rí 32 lond-
um, og hann hevur eisini 

fingið bæði Brit Awards og 
MTV Award. 

Nú kemur Mika so til Før-
oya at hava konsert, og hann 
spælir á Summar Festi val-
inum í Klaksvík, sum verður 
hildin í døgunum frá 8. til 10. 
august.

– Vit hava í longri tíð havt 
samband við umboðsfólkini 
hjá Mika fyri at fáa Mika 
til Føroya at spæla, og vit 
eru serstakliga fegin um, 
at tað nú hevur lukkast. 
Hetta er eitt tað størsta og 
mest aktuella poppnavnið, 
sum nakrantíð hevur verið 
í Før oyum, og vit rokna við 
eini ordans poppkonsert á 
Vágsbøi, sigur Erik Biskopstø, 
ein av fyrireikarunum av 
Summ ar Festivalinum. 

Djórahandilin flytur niðan í Óðinshædd
Djórahandlin, sum seinastu árini hevur húsast í trongum hølum í Janstovugøtu í Havn, flytir nú 
niðan á Óðinshædd í hølini, har Bónus-handilin var áður. - Gomlu hølini vóru um 50 fermetrar, 
og nýggju hølini eru meiri enn fýra ferðir so stór, sigur handilseigarin, Sune Berglind

Hann varð so illa happaður í skúlanum, at mamma hansara hevði hann 
heima og undirvísti honum, men nú er Mika altjóða poppstjørna

- Hetta hevur altíð verið ein hugtakandi, spennandi og 
forvitnisligur handil, og tað verður hann ikki minni, nú 
umstøðurnar verða so nógv betri, sigur Sune Berglind, 
sum eigur og rekur Djórahandilin, sum nú fer at 
húsast í fyrrverandi Bónus-hølunum á Óðinshædd
Mynd: Álvur Haraldsen

Happaði drongurin 
bleiv poppstjørna

Frits 
hugleiðir 
um Ruth

Landsstýrismaðurin í mentamálum 
tók sakina í egnar hendur, tá hann 
sjálvur evnaði til hakan, sum hann 
nýtti at venda fyrsta flagnum í 
stóru verkætlanini um Markna­
gilsdepilin. Nú er stóra verkætlan­
in farin í gongd, og tað er sjálvandi 
at frøast um, at tryggar umstøður 
nú verða skaptar teimum fleiri enn 
1.300 næmingunum í Hoydølum, í 
Tekniska skúla og á Handilsskúla­
num.

Tað hevur staðið á gomlum nøgl­
um av og á, tí fleiri røddir í løgting­
inum hava verið sera ivasamar um 
hesa dýru verkætlan – og so er tað 
vandin fyri at ein verkæltan í høv­
uðsstaðnum kann fara fyri bakka 

av lokalpolitiskari telving í løgting­
inum. Men tíbetur hevur tað verið 
skilvísi, sum ráddi, og tað kunnu vit 
fegnast um.

Nógv hevur seianstu tíðini verið 
tosað um fólkavøkstur – og í øllum 
hesum kjakinum er júst útbúgving 
og útbúgvingarstovnar ein horna­
steinur.

Heðin Mortensen, borgarstjóri í 
høvuðsstaðnum, legði beint í vaðið 
við at vísa á, at næsta stigið eigur 
at verða at eitt universitet á Debes­
artrøð.

Arbeiðsbólkurin, sum herfyri 
handaði landsstýrinum álitið um 
Fólkaflyting og fólkavøkstur vísir á, 
at alt fleiri ung flyta av landinum at 

nema sær útbúgving, og at greiðar 
ábendingar eru um, at umleið helvt­
in av teimum, sum fara, ikki venda 
heima aftur eftir loknan lestur.

Og tað er eitt stórt vandamál 
í sjálvum sær, tí tað skeivklar 
samfelagsmyndina, at so stórur 
partur av unga fólkinum fer burtur 
– og enn verri, at ein alt ov stórur 
partur ikki kemur aftur.

Vit kunnu sjálvandi seta spurn­
ingin, um tørvur er á øllum hesum 
útbúnu fólkunum – og um tað tí ikki 
er nátúrligt, at ein ávísur partur av 
teimum best skúlaðu ikki flytir aft­
ur til landið. Tað er eyðsæð, at vit 
skulu ávísa, hvørjar útbúgvingar 
eru mest neyðugar og fáa skipað so 

fyri, at fólk 
taka slík 
atlit, tá tey 
velja sær 
útbúgving. 

M e n 
vit kunnu 
ikki bara 
sita hend­
ur í favn 
og hyggja, 
meðan al­
samt fleiri 

av hesum best útbúnu fólkunum 
ikki koma heimaftur. 

Tí sjálvandi vilja vit hava tey at 
búgva í Føroyum.

Spurningurin er so, um forni 
hakin hjá mentamálaráðharranum 
eisini er førur fyri at loysa flagið til 
nýtt Fróðskaparsetur. Men eyðvitað 
skal meira enn ein politiskur bull­
dosari til at fremja ta sakina í Løg­
tinginum.

 hakin settur í marknagil

Charlotta Rasmussen, Re­
bekka I. Rasmussen, Helena 
Kjeld, Durita Olsen, Rebekka 
Petersen og Karolina Petersen 
sína fram myndir í Ribarhúsi 
hesa vikuna, sum tær hava 
gjørt í Fuglafjarðar kvøld­
skúla í vetur í royndarlist. 

Framsýningin er opin 
hvønn dag frá kl 15:00 til kl. 
17:30, leygardag frá kl 11:00 til 
kl 13:00. Komandi sunnudag 
letur so ein onnur framsýn­
ing av handaligum næm­
ingaarbeiði upp kl 17:00, har 
henda sýningin eisini er við.

Sýna fram í Ribarhúsi

Landsstýrismaðurin í menta­
málum, Bjørn Kalsø, hevur 
gjørt av at velja Niels Christ­
ian Nolsøe, sum formann í 
stýrinum fyri Listasavn Før­
oya. 

Stýrið fyri Listasavn 
Føroya er mannað við fýra 
limum, og landsstýrismað­
urin í mentamálum velur 
formannin í stýrinum. Har­
umframt velur Tórshavnar 
Kommuna ein lim, Føroysk 
Myndlistafólk ein lim, og 
Listafelag Føroya ein lim. 
Stýrið verður valt fyri eitt 
fýra ára skeið.

Sambært viðtøkunum fyri 

Listasavn Føroya er stýrið 
fyri Listasavnið frá 1. apríl 
2013 til 31. mars 2017 soleiðis 
mannað:

Niels Chr. Nolsøe for­
maður, valdur av Mentamál­

aráðnum
Helena Dam á Neystabø, 

vald av Tórshavnar Býráð
Árni Winther, valdur av 

Listafelag Føroya
Sigrun G. Niclasen, vald 

av Myndlistafelagnum
Niels Chr. Nolsøe er ný­

valdur. Hann er valdur fyri 
Martin Næs, sum hevur verið 
formaður seinastu fýra árini. 
Helena Dam á Neystabø er 
eisini nývald. Hon er vald 
fyri Jógvan Arge, sum hevur 
sitið í stýrinum seinastu fýra 
árini. Árni Winther og Sigrun 
G. Niclasen eru afturvald.

Niels Christian stjórnar savninum

Orðini løga og íløga ørkymla 
fólk. Hesi dømini eru ikki 
greið: “Seinastu árini hevur 
uppíbygging á Landssjúkr­
ahúsinum eisini verið høgt 
raðfest løga” og “Nýggja suður­
oyarskipið er størsta einstaka 
løga hjá landinum nakrantíð”. 
Heldur ikki orðini løgujáttan, 
løguætlan, løguútreiðslur, løg­
uinntøkur og løguverkætlan 
hava málsligan tilverurætt.

Vit kenna orðið “íløga”, ið 
merkir “tað at leggja pening í 
eitthvørt”. Har ivast vit ikki. 
Men orðið “løga”, sum fyri ein­
um 10-15 árum síðan hevur stun­
gið seg upp fyri danska orðið 
“anlæg” er ørkymlandi, tí orðið 
líkist ov nógv “íløga". Tískil eru 
hesi bæði orðini komin í bland.

Í Orðafari nr. 56, mai 2002 
frætta vit, at Málnevndin longu 
tvey ár frammanundan hevur 
víst á orðið “verklag” í staðin fyri 
“løga”. Skrivað stendur “Fleiri 
ilskaðust inn á orðið, tí tað hev­
ur fleiri algongdar merkingar 
frammanundan” og “øll tókt­

ust halda, at tað var ein styttur 
formur av orðinum íløga, danskt 
investering” (sí http://www.fmn.
fo/ordafar/56.htm). Málnevnd­
in mælti tá til: verklag fyri da. 
anlæg, verklagsjáttan fyri da. 
anlægsbevilling og verklagslóg 
fyri da. anlægslov.

Verklag er eitt skilagott orð. 
Tað er gjøgnumskygdari og 
skilst tí lættari. 

Stovnar og embætisfólk 
hava sum heild tikið undir 
við orðinum. Verður hugt á 
netið, sæst, at orðið “verklag” 
(verklagslóg, verklagsjáttan) 
er tað, sum í størstan mun 
verður nýtt. Tó verða orðini 
“løga” og “løgujáttan” við hvørt 
nýtt enn í staðin fyri “verklag” 
og “verklagsjáttan”, og er tað 
sera ørkymlandi. Og tá ið orðið 
“løga” verður nýtt í skrift og 
talu, er týðilig, at tað verður nýtt 
í merkingini “íløga”.

Vónandi ber til at rudda 
orðið “løga” heilt burtur í hesi 
merking.

Løga – verklag

So er bara at halda fram 
við nýggjum Fróðskaparsetri

Málráð
frá Orðafragd

Marjun Arge Simonsen
málfrøðingur og cand.phil. í føroyskum


